
Shivakritam 2 Vishnu Stotram

ஶிவக்ரு’தம் 2 விஷ்ணுஸ்தோத்ரம்

Document Information

Text title : Shivakritam 2 Vishnu Stotram

File name : shivakRRitaM2viShNustotram.itx

Category : vishhnu, vishnu, harivaMsha

Location : doc_vishhnu

Proofread by : PSA Easwaran

Description/comments : harivaMsha | anubandha - parishiShTa | adhyAya a31.1135||

Latest update : September 30, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 30, 2024

sanskritdocuments.org



Shivakritam 2 Vishnu Stotram

ஶிவக்ரு’தம் 2 விஷ்ணுஸ்தோத்ரம்

மஹேஶ்வர உவாச ।
யத்தத் காரணமாஹுஸ்தத் ஸாங்க்²யா: ப்ரக்ரு’திஸம்ஜ்ஞிதம் ।
த்ரிதா⁴பூ⁴தம் ஜக³த்³யோநிம் ப்ரதா⁴நம் காரணாத்மகம் ॥ 1॥
ஸத்த்வம் ரஜஸ்தமோ விஷ்ணோ ஜக³த³ண்ட³ம் ஜநார்த³ந ।
தஸ்ய காரணமஹுஸ்த்வாம் ஸாங்க்²யாஸ்தத்த்வவிதோ³ஹரே ॥ 2॥
தத்³ரூபேண ப⁴வாந் விஷ்ணோ பரிணம்யாதி⁴திஷ்ட²தி ।
ததோ மஹாந் ஸமுத்பந்ந: ப்ரக்ரு’திர்யஸ்ய காரணம் ॥ 3॥
தஸ்மாத்து மஹதோ கோ⁴ராத³ஹங்காரோ மஹாநபூ⁴த் ।
ஸ த்வமாதௌ³ ஜக³ந்நாத² பரிணாமஸ்ததா²ஹிஸ:॥ 4॥
அஹங்காராத்ப்ரபோ⁴ தே³வ காரணாநி மஹாந்தி ச ।
தந்மாத்ராணி ததா² பஞ்ச பூ⁴தாநி ப்ரப⁴வந்த்யுத ॥ 5॥
தாநி த்வாமாஹுரீஶாநம் பூ⁴தாநீதி ஜக³த்பதே ।
ப்ரு’தி²வீ வாயுரகாஶமபோ ஜ்யோதிஶ்ச பஞ்சமம் ॥ 6॥
சக்ஷுர்க்⁴ராணம் ததா²ஸ்பர்ஶோ ரஸநா ஶ்ரோத்ரமேவ ச ।
மந:ஷஷ்ட²ம் ததா² தே³வ ப்ரேரகம் தத்ர தத்ர ஹ ॥ 7॥
கர்மேந்த்³ரியாணி சாப்யாஹு: பாதா³தீ³நி ஜநார்த³ந ।
த்வமேவ தாநி ஸர்வாணி கரோஷி நியதாத்மவாந் ॥ 8॥
ஸ்வேஷு ஸ்வேஷு ஜக³ந்நாத² விஷயேஷு ததா²ஹரே ।
நிவேஶயஸி தே³வேஶ யோக்³யாமிந்த்³ரியபத்³த⁴திம் ॥ 9॥
யதா³ த்வம் ரஜஸா யுக்தஸ்ததா³ பூ⁴தாநி ஸ்ரு’ஷ்டவாந் ।
யதா³ ச ஸத்த்வயுக்தோऽஸி ததா³ பாதா ஜக³த்த்ரயம் ॥ 10॥
யதா³ தே தம உத்க்ரு’ஷ்டம் ததா³ஸம்ஹரஸே ஜக³த் ।
த்ரிபி⁴ரேவ கு³ணைர்யுக்த:ஸ்ரு’ஷ்டிரக்ஷாவிநாஶநே ॥ 11॥

வர்தஸே விவிதா⁴ம் பூ⁴திமாதா³ய நியதாத்மவாந் ।
இந்த்³ரியாணீந்த்³ரியார்தே²ஷு நியோஜயஸி மாத⁴வ ॥ 12॥
ப்ராணிநாமுபபோ⁴கா³ர்த²மந்த:ஸ்தி²த்வா ஜக³த்³கு³ரோ ।
தஸ்மாத்ஸர்வத்ர பூ⁴தேஷு வர்தஸே ஸர்வகோ³ ப⁴வாந் ॥ 13॥
ப்³ரஹ்மா த்வம் ஸ்ரு’ஷ்டிகாலே து ஸ்தி²தௌ விஷ்ணுரஸி ப்ரபோ⁴ ।
ஸம்ஹாரே ருத்³ரநாமாஸி த்ரிதா⁴மா த்வமிதி ப்ரபோ⁴ ॥ 14॥
பூ⁴மிரபோऽநலோ வாயு: க²ம் மநோ பு³த்³தி⁴ரேவ ச ।
ஏதா: ப்ரக்ரு’தயோ தே³வ பி⁴ந்நா:ஸர்வத்ர தே ஹரே ॥ 15॥
ஸஹஸ்ரஶீர்ஷா புருஷ:ஸஹஸ்ராக்ஷ:ஸஹஸ்ரபாத் ।
ஸஹஸ்ரோத³ரஸாஹஸ்ரீ ஸஹஸ்ராத்மா தி³வஸ்பதி:॥ 16॥
பூ⁴மிம் ஸர்வாமிமாம் ப்ராப்ய ஸப்தத்³வீபாம் ஸஸாக³ராம் ।
அணு:ஸர்வத்ரகோ³ பூ⁴த்வா அத்யதிஷ்ட²த்³த³ஶாங்கு³லம் ॥ 17॥
த்வமேவேத³ம் ஜக³த்ஸர்வம் யத்³பூ⁴தம் யத்³ப⁴விஷ்யதி ।
த்வத்தோ விராட் ப்ராது³ரபூ⁴த் ஸம்ராட் சைவ ஜநார்த³ந ॥ 18॥
தவ வக்த்ராஜ்ஜக³ந்நாத² ப்³ராஹ்மணோ லோகரக்ஷக: ।
ப்ராது³ராஸீத் புராணாத்மந் ஷட்கர்மநிரத:ஸதா³॥ 19॥
ராஜந்யஸ்து ததா² பா³ஹ்வோராஸீத் ஸம்ரக்ஷணே ரத: ।
ஊர்வோர்வைஶ்யஸ்ததா² விஷ்ணோ பாதா³ச்சூ²த்³ர உதா³ஹ்ரு’த:॥ 20॥
ஏவம் வர்ணா ஜக³ந்நாத² தவ தே³ஹாத் ஸநாதநாத் ।
மநஸஸ்தவ தே³வேஶ சந்த்³ரமா:ஸமபத்³யத ॥ 21॥
ஸுக²க்ரு’த் ஸர்வபூ⁴தாநாம் ஶீதாம்ஶுரம்ரு’தப்ரப: ⁴ ।
அக்ஷ்ணோ:ஸூர்ய:ஸமுத்பந்ந:ஸர்வப்ராணிவிலோசந:॥ 22॥
யஸ்ய பா⁴ஸா ஜக³த்ஸர்வம் பா⁴ஸதே பா⁴நுமாநஸௌ ।
முகா²தி³ந்த்³ரஶ்சாக்³நிஶ்ச ப்ராணாத்³வாயுரஜாயத ॥ 23॥
நாபே⁴ரந்தரிக்ஷமுத்பந்நம் தவ தே³வ ஜநார்த³ந ।
த்³யௌராஸீத்து மஹாகோ⁴ரா ஶிரஸஸ்தவ கோ³பதே ॥ 24॥
பத்³ப்⁴யாம் பூ⁴மி:ஸமுத்பந்நா தி³ஶ: ஶ்ரோத்ராஜ்ஜக³த்பதே ।
ஏவம் ஸ்ரு’ஷ்ட்வா ஜக³த்ஸர்வம் வ்யாப்ய ஸர்வம் வ்யவஸ்தி²த:॥ 25॥

வ்யாப்ய ஸர்வாநிமாம்ல்லோகாந் ஸ்தி²த:ஸர்வத்ர கேஶவ ।
ததஶ்ச விஷ்ணுநாமாஸி தா⁴தோர்வ்யாப்தேஶ்ச த³ர்ஶநாத் ॥ 26॥
நாரா ஆப:ஸமாக்²யாதாஸ்தாஸாமயநமதி³த: ।
யதஸ்த்வம் பூ⁴தப⁴வ்யேஶ தந்நாராயணஶப்³தி³த:॥ 27॥
வஸநாத்³தே³வநாத்³தே³வ வாஸுதே³வேதி ஶப்³தி³த: ।
ஹரஸி ப்ராணிநோ தே³வ ததோ ஹரிரிதி ஸ்ம்ரு’த:॥ 28॥
ஶம் கரோஷி ஸதா³ தே³வ தத: ஶங்கரநாமவாந் ।
ப்³ரு’ஹத்த்வாத்³ப்³ரு’ம்ஹணத்வாச்ச தஸ்மாத்³ப்³ரஹ்மேதி ஶப்³தி³த:॥ 29॥
மது⁴ரிந்த்³ரியநாமேதி ததோ மது⁴நிஷூத³ந: ।
ஹ்ரு’ஷீகாணீந்த்³ரியாண்யாஹுஸ்தேஷாமீஶோ யதோ ப⁴வாந் ॥ 30॥
ஹ்ரு’ஷீகேஶஸ்ததோ விஷ்ணோ க்²யாதோ வேதே³ஷு பட்²யதே ।
கோ ப்³ரஹ்மேதி ஸமாக்²யாத ஈஶோऽஹம் ஸர்வதே³ஹிஷு ॥ 31॥
ஆவாம் தவாங்கே³ஸம்பூ⁴தௌ தத: கேஶவநாமவாந் ।
மா வித்³யா ச ஹரே ப்ரோக்தா தஸ்யா ஈஶோ யதோ ப⁴வாந் ॥ 32॥
தஸ்மாந்மாத⁴வநாமாஸி த⁴வ:ஸ்வாமீதி ஶப்³தி³த: ।
கௌ³ரேஷா து யதோ வாணீ தாம் ச வேத³ யதோ ப⁴வாந் ॥ 33॥
கோ³விந்த³ஸ்து ததோ தே³வ முநிபி: ⁴ கத்²யதே ப⁴வாந் ।
த்ரிரித்யேவ த்ரயோ வேதா:³ கீர்திதா முநிஸத்தமை:॥ 34॥
க்ரமதே தாம்ஸ்ததா²ஸர்வாம்ஸ்த்ரிவிக்ரம இதி ஸ்ம்ரு’த: ।
அணுர்வாமநநாமாஸி யதஸ்த்வம் வாமநாக்²யயா ॥ 35॥
மநநாந்முநிரேவாஸி யமநாத்³யதிருச்யஸே ।
அபஶ்சரஸி யஸ்மாத்த்வம் தபஸ்வீதி ச ஶப்³தி³த:॥ 36॥
வஸந்தி த்வயி பூ⁴தாநி பூ⁴தாவாஸஸ்ததோ ஹரே ।
ஈஶஸ்த்வம் ஸர்வபூ⁴தாநாமீஶ்வரோऽஸி ததோ ஹரே ॥ 37॥
ப்ரணவ:ஸர்வவேதா³நாம் கா³யத்ரீ ச²ந்த³ஸாம் ப்ரபோ⁴ ।
அக்ஷராணாமகாரஸ்த்வம் ஸ்போ²டஸ்த்வம் வர்ணஸம்ஶ்ரய:॥ 38॥
ருத்³ராணாமஹமேவாஸ்மி வஸூநாம் பாவகோ ப⁴வாந் ।

ஆதி³த்யநாம் ப⁴வாந் விஷ்ணுரிந்த்³ரோ தே³வேஶ்வரோ ப⁴வாந் ॥ 39॥
அஶ்வத்தோ² வ்ரு’க்ஷஜாதீநாம் ப்³ரஹ்மா லோககு³ருர்ப⁴வாந் ।
மேருஸ்த்வம் பர்வதேந்த்³ராணாம் தே³வர்ஷீணாம் ச நாரத:³॥ 40॥
தா³நவாநாம் ப⁴வாந் தை³த்ய: ப்ரஹ்ராதோ³ ப⁴க்தவத்ஸல ।
ஸர்பாணாமேவ ஸர்வேஷாம் ப⁴வாந் வாஸுகிஸம்ஜ்ஞக:॥ 41॥
கு³ஹ்யகாநாம் ச ஸர்வேஷாம் ப⁴வாந் த⁴நத³ ஏவ ச ।
வருணோ யாத³ஸாம் ராஜா க³ங்கா³ த்ரிபத²கா³ ப⁴வாந் ॥ 42॥
ஆதி³ஸ்த்வம் ஸர்வபூ⁴தாநாம் மத்⁴யமந்தஸ்ததா² ப⁴வாந் ।
த்வத்த:ஸமப⁴வத்³விஶ்வம் த்வயி ஸர்வம் ப்ரலீயதே ॥ 43॥
அஹம் த்வம் ஸர்வகோ³ தே³வ த்வமேவாஹம் ஜநார்த³ந ।
ஆவயோரந்தரம் நாஸ்தி ஶப்³தை³ரர்தை²ர்ஜக³த்பதே ॥ 44॥
நாமாநி தவ கோ³விந்த³ யாநி லோகே மஹாந்தி ச ।
தாந்யேவ மம நாமாநி நாத்ர கார்யா விசாரணா ॥ 45॥
த்வது³பாஸா ஜக³ந்நாத²ஸைவாஸ்து மம கோ³பதே ।
யஶ்ச த்வாம் த்³வேஷ்டி தே³வேஶ ஸ மாம் த்³வேஷ்டி ந ஸம்ஶய:॥ 46॥
த்வத்³விஸ்தாரோ யதோ தே³வ அஹம் பூ⁴தபதிஸ்தத: ।
ந தத³ஸ்தி விநா தே³வ யத்தே விரஹிதம் ஹரே ॥ 47॥
யதா³ஸீத்³வர்ததே யச்ச யச்ச பா⁴வி ஜக³த்பதே ।
ஸர்வம் த்வமேவ தே³வேஶ விநா கிஞ்சித்த்வயா ந ஹி ॥ 48॥
ஸ்துவந்தி தே³வா:ஸததம் ப⁴வந்தம் ஸ்வைர்கு³ணை: ப்ரபோ⁴ ।
ரு’க் ச த்வம் யஜுரேவாஸி ஸாமாஸி ஸததம் விபோ⁴ ॥ 49॥
கிமுச்யதே மயா தே³வ ஸர்வம் த்வம் பூ⁴தபா⁴வந: ।
நம:ஸர்வாத்மநே தே³வ முநீநாஹ புந: ஶிவ:॥ 50॥
ஏவம் ஜாநீத ஹே விப்ரா யே ப⁴க்தா த்³ரஷ்டுமக³தா: ।
ஏததே³வ பரம் வஸ்து நைதஸ்மாத் பரமஸ்தி வ:॥ 51॥
நம:ஸர்வாத்மநே தே³வ விஷ்ணோ மாத⁴வ கேஶவ ।
நமஸ்கரோமி ஸர்வாத்மந்நமஸ்தேऽஸ்து ஸதா³ஹரே ।
நம: புஷ்கரநாபா⁴ய வந்தே³ த்வாமஹமீஶ்வர ॥ 52॥

இதி ஹரிவம்ஶாந்தர்க³தம் ஶிவக்ரு’தம் விஷ்ணுஸ்தோத்ரம் ஸம்பூர்ணம் ।
ஹரிவம்ஶ । அநுப³ந்த⁴ - பரிஶிஷ்ட । அத்⁴யாய அ31.1135॥

